
					ఈ పుట అచ్చుదిద్దబడ్డది

సీ. బాలుండు వృద్ధుండు పటుదీర్ఘరోగియు

నిల నిజజ్ఞాతిబహిష్కృతుండు

భీరుకుండును కడు భీరుజనుండును

లుబ్ధుండు మఱియును లుబ్ధజనుఁడు

సతతవిరక్తప్రకృతి యైన నృపతియు

విషయరసాసక్త విరళమతియు

మఱియును బహుచిత్తమంత్రుండు దేవతా

బ్రాహ్మణనిందాపరాయణుండు

గీ. దైవహతకుండు దైవచింతనపరుండు

వ్యసనదుర్భిక్షకుఁడు బలవ్యసనపరుఁడు

లలి నదేశస్థబహుశాత్రవులును గాల

యుక్తుఁడును సత్యధర్మవియుక్తమతియు. 526



క. ఈయిరుపదువురతోడన్

బాయక విగ్రహము సేసి పైకొనుటయు వా

రేయెడ మార్కొనక బల

శ్రీ యఱి వశవర్తులగుచు సిరి యిత్తు రిలన్. 527



వ. అది యెట్లనిన. 528



గీ. బాలుఁ డరయ నప్రభావుండు గావున

యుద్ధములకు బలము లోహటించి

తనకు శక్తి లేక తక్కిన నితనికై

పూని యితరుఁ డేల పోల నిచ్చు. 529



క. వృద్ధుఁడు దీర్ఘామయుఁడు స

మిద్ధోత్సాహంబు లేమి మేకొని యరితో

యుద్ధంబున కసమర్థులు

సిద్ధము నిజజనులతోడఁ జెడుదురు పెలుచన్. 530



క. మతిసకలజ్ఞాతిబహి

ష్కృతుని నిజజ్ఞాతులకు విశేషప్రణయాం

చితకృత్యము లొనరించినఁ

జతురతఁ దమరిపునిఁ బట్టి సమయింతు రొగిన్. 531



సీ. భీరుండు సంగ్రామభీతుండు గావున

విజిగీషు లెత్తిన వేగఁ జెడును

భీరుజనుం డెంత భీతుఁడై యనిమొనఁ

దనవారు వాఱంగఁ దాన చిక్కు

లుబ్ధుఁ డేమియు నీమి లులితచేతస్కులై

నిజభటు లాజిలో నిలువఁబడరు

లుబ్ధజనుఁడు మఱి లుబ్ధపరాధీన

మతు లగు జనులచే మడియుఁ దాన

గీ. సతతము విరక్తుఁ డైన భూపతియు నెల్ల

ప్రకృతివర్గంబు విడుచు సంగ్రామభూమి

		 ఈ పేజీలో చివరి మార్పు 15 జూన్ 2020న 22:59కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

